
Lagt fyrir 410. fund velferðarráðs 6. október 2021 

VEL2021090007 

        RÁ/kg 
 

 

 

Svar 

 
Viðtakandi: Velferðarráð 

 

Sendandi: Regína Ásvaldsdóttir, sviðsstjóri 

 

Efni: Svar við fyrirspurn fulltrúa Flokks fólksins um ráðningar hjá Atvinnu- og 

virknimiðlun Reykjavíkurborgar 

 

Þann 1. september 2021 lagði fulltrúi Flokks fólksins fram í velferðarráði svohljóðandi 

fyrirspurn um ráðningar hjá Atvinnu- og virknimiðlun Reykjavíkurborgar: 

 

Atvinnumiðlun er þarft framtak, um það er ekki deilt. Hér er kynnt atvinnumiðlun og 

Virknihús. Að hjálpa fólki að fá vinnu er virkilega nauðsynlegt nú eftir COVID en þetta 

nýja átak má ekki verða eitt af þessum litlu kerfum sem mun blása út og eignast sitt 

eigið líf jafnvel án tengingar við grunnkerfi velferðarsviðs. Nefnt er í kynningu að í B- 

hluta fyrirtækjum verði einhver störf í boði t.d. störf hjá Slökkviliðinu? Þetta vekur 

áhuga hjá fulltrúa Flokks fólksins. Hvaða störf eru þetta og hvenær liggur það 

fyrir?  Eins er það skjalfest að mikil vöntun er eftir starfsfólki á leikskólum. Getur 

Atvinnu- og virknimiðlun ekki hjálpað til með þær ráðningar? 

 

Svar: 

Atvinnu- og virknimiðlun (AVM) vinnur sem eitt teymi og er tímabundið verkefni í 

kjölfar COVID-19 og viðspyrnuaðgerða Reykjavíkurborgar til þess að skapa störf. 

Virknimiðlun er sérstaklega hugsuð fyrir einstaklinga sem eru vinnufærir en einnig þá 

sem eru með skerta starfsgetu. Í Virknihúsi er haldið utan um öll endurhæfingar- og 

virkniúrræði velferðarsviðs, s.s. Grettistak, Kvennasmiðju og Tinnu. Góð tenging er 

milli AVM og Virknihúss, og mætir teymisstjóri Virknihúss á vikulega stöðufundi 

AVM.  

 

AVM hefur sett sig í samband við öll sjö B-hluta fyrirtæki Reykjavíkurborgar og unnið 

að því að skapa störf í þeim öllum. Fyrirtækin senda AVM starfslýsingu um möguleg 

störf og í kjölfarið miðlar AVM einstaklingum í þau störf sem henta. Sem dæmi um 

störf sem miðlað er í, þá ætlar slökkvilið höfuðborgarsvæðisins í haust að hefja verkefni 

um kortlagningu á búsetu í atvinnuhúsnæði og mun AVM miðla einstaklingum í 

verkefnið.  

Horft er til reynslu, áhuga og getu einstaklinga þegar þeim er miðlað í störf. Hafi 

einstaklingar t.d. sýnt áhuga á að starfa í leikskólum þá hefur þeim fljótt verið miðlað í 

starf. Til skoðunar er að fara í samstarf með Vinnumálastofnun og útbúa námskeið til 

að styrkja og mennta einstaklinga sem hafa áhuga á leikskólum. 

 

 

 

 

 


